OHIZKO OSOKO BILKURA     06/15
UDALAK 2015eko AZAROAREN 24AN EGINDAKO OHIZKO OSOKO BILKURAREN AKTA

	BATZORDEKIDEAK:

ALKATEA:
Luis Intxauspe Arozamena jn.
ALKATEORDEAK:

María del Coro Echeverria Tolosa, and.

Xabier Lertxundi Asteasuinzarra jn.

Estibaliz Aldeiturriaga Amuriza and.

ZINEGOTZIAK: 

Martin Aldaya Olasagasti Jn.

María Isabel Sánchez Pérez and.

Inhar Manu Olano jn.

Garazi Etxarri Carrasco, and.

Damian Podrosa Barba jn.

Andoni Amonarraiz Gómez jn.

Jose Antonio Cuesta Sole jn.

Maria Otaegui Velez and.

Felipe Etxeberria Agirretxe, jn.

Jaione Aristregui Cao and.

David Guirado Gago.

Ricardo Crespo Rubio

María Jesús Egido Moreno.

IDAZKARIORDEA:

Arantza Arrazola Iturbe, and.

KONTUHARTZAILEA:

Aitor Sarasola Salaberria jn.

	2015ko azaroaren 24an ohizko osoko bilera egin da Hernaniko Udaletxean, arratsaldeko 19:00etan, aurrez deialdia egina zegoelarik. Bilera Luis Intxauspe Arozamena alkate jaunaren lehendakaritzapean egin da, eta bertan izan gara alboan aipatutako batzordekideak eta neu, Arantza Arrazola Iturbe idazkari ordea.




1.- AKTAK ONARTZEA: 2015-09-29, 2015-10-27 ETA 2015-11-20. – 2015eko irailaren 29 eta 2015eko urriaren 27an egindako bileren aktak aho batez onartu dira, 2015eko azaroaren 20koa onartzen da EAJ/PNVren abstentzioarekin, ez zirelako bilkuran egon.
2.- 2015EKO AZAROAN EMANDAKO DEKRETUAK 3-70 ZK DUNAK. BERRI EMATEA. - Dekretuen berri ematea hirugarren zenbakitik hirurogeita hamargarren zenbakira bitarteko dekretuen berri ematea da. Oraingo honetan zerrenda pasa dugu eta ez dakit dekretuen inguruan zerbait dagoen... Ez? Bestela hor dago dekretuen zerrenda eta badakizue dekretu horiek ere ikusteko aukera badagoela. Hemendik aurrera horrela pasako dugu dekretuen zerrenda.
3.- HASIERAKO ONARPENA EMATEA, HERNANIKO UDALAREN 2015 URTEKO AURREKONTUAREN KREDITU ALDAKETAKO ESPEDIENTEAK: 

· 2015-KALD-000015-00 KREDITU GEHIGARRIEN BIDEZKOA.

Isabel Sanchez: Kaixo, arratsalde on. Ogasun Batzordean komentatu genuen bezala, urteko inbertsioaren plangintza osatzeko aldaketa batzuk egin behar dira. Lehendabizikoa Etxeberri urbanizazioko fasea aurreikusita zeuden 633.000 euro eta proiektu teknikoa 2006koa izan zen, eta haren eguneratzea suposatzen da prezioak eta proiektuan dauden gauza batzuk 220.000 euro gehiago izango dela. Bigarrena, martxan jarri da izotz plana. Landabidean izotz plakak agertzen ziren mendiko ura errepideen gainean zegoen, eta horrek suposatzen du izotz plakak sortzea. Beraz, inbertsio batzuk egingo dira mendiko urak bideratzeko eta ondoren bideak konpontzea; drenaje batzuk egitea. Hori berri bezala sartuko dugu, eta 61.000 euro izango dira. Hirugarrena da Karabel urbanizazioaren uholdeen inguruko hitzarmenaren aldaketa, eta hori Luisek aipatuko du pixka bat gehiago.
Luis Intxauspe: Karabeleko hitzarmenean jasota dagoena da zein konpromiso dauden. Batetik promotoreek zein lan egin behar dituzten, eta Udalak badu urbanizazioaren zati bat bere gain, Udalaren karga bat da. Orduan, horko lanak aurreratu egingo direnez, Udalak egingo duena da kontzertazio batzordeari bere zatiaren diru hori eman obra guztia segidan eta zuzenean egiteko. Orduan, koste hori da 265.000 euro.
Isabel Sanchez: Eta laugarrena aldaketa da ikastetxeen mantenua. Urtero egiten dute ikastetxeetako zuzendariek zerrenda bat eta markatzen dute beharraren lehentasunak. Aurten obra gehiago egin dira eta konturatu gara mantenu arrunta egiteko dirua falta dela. Beraz, igoko dugu partida 20.000 eurora. Honek suposatzen du 566.000 euro, eta hartuko dugu diru-zaintza gerakinetik. Legeak jartzen duen bezala, aurrekontuaren aldaketen aurrean kontu-hartzaileak txosten bat egiten duela. Lau gauza kotatuko ditut: 2014ko abenduaren 31n Hernaniko Udalak 5.700.000 euro gerakin bezala zeuzkan, 2015eko apirilean aurrekontuan sartu ziren 3.800.000 euro inguru, orain sartuko ditugu aurrekontuan baita ere 500.600 euro horiek, eta horrek esan nahi du aurrekontuan 2015ean 4.400.000 euro inkorporatu egin direla gerakinetik. Gelditzen zaizkigu oraindik 1.300.000 euro gerakin bezala gastatu gabe. Aldaketak daudenean kontu-hartzaileak egiten du badaude gauza batzuk errebisatu egin behar dituenak, eta eman behar du bere iritzia. Adibidez defizita, helburua ez da betetzen, azken finean gastuak sarrerak baino handiagoak dira gerakina erabili dugulako, baina hori legeak onartzen duen salbuespena da, zorduna edo Hernaniko Udalaren zorpetzea oso txikia dela, hori mantentzen da, soilik %6 da (eta Gipuzkoako udalen media %39 da). Gero, gastu araua ez dugu betetzen eta zergatia berdina da: gerakina erabiltzea. Gerakina kentzen baldin badugu gure gastua soilik igo da %7, eta gero esaten du nola aldaketa hau 563.000 eurokoa %96 inbertsioak direla eta soilik %4 ohiko gastua. Hori ez du baldintzatzen edo Hernaniko Udalaren finantzaren iraunkortasuna baldintzatzen. Hau da txostenaren azalpena lau hitzetan, eta izandako aldaketenak.
Agertzen denez, akordioaren lehenengo puntua izango litzateke hasierako onarpena ematea Udal (…) aurrekontua aldatzeko espedienteari, eta bigarren akordioa izango litzateke hori jendaurrean ikusgai jartzea hamabost lanegunez. Hemen izango zen hasierako onarpena ematea.

Urteko inbertsioen plangintza osatzeko beharrezkoa da hainbat gastu partida egokitzea. Ondorioz, kredituak sortzeko edo, hala badagokio, gehitzeko proposatzen da, ondoko taulako xehetasunaren arabera: 

	Gastuen partida
	Azalpena
	Kredituak

	
	
	Egungoak
	Aldaketak
	Behin betikoak

	  1 02.601.11.150.10 2015
	 ETXEBERRI URBANIZAZIOA-2 FASEA. 
	633.000,00
	 220.000,00
	 853.000,00

	Proiektu teknikoa 2006 urtekoa zen. Haren egokitzapena eta aktualizazioa egin da.  Horren ondorioz aurrekontuan jasotako kopurua berrikusi behar da.

	    1 05.601.01.153.70 2015
	 LANDA BIDEAK. INBERTSIOA
	 0,00
	 61.000,00
	 61.000,00

	Landa bideetan neguko izotz eta elurteei aurre egiteko bideak egokitzeko plana. Landa eremuan, mendiko urak, bidean zehar badatoz hauek izoztu eta gune arriskutsuak sortzen dira. Beharrezko da,  beraz, landa inguruko herri bideetan, mendiko urak, orohar bideratzea, izotz plakak ekiditeko. Horretarako, urbide eta bide azpiko urak biltzeko drenajeak egingo dira, eta gero bidea konpondu.

	    1 02.601.12.150.10 2015
	 KARABEL URBANIZAZIOA-UHOLDEAK HITZARMENA
	 0,00
	 265.000,00
	 265.000,00

	Azaroaren 6ko Tokiko Batzordeak onartu du Karabel PK.02 arean uholdeen aurkako babes neurriak hartzeari buruzko hirigintza hitzarmenaren aldaketa. Hitzarmenean jasotako konpromisoaren baitan Hernani Udalak, Karabel areatik kanpo geratzen den bide zatiaren eta haren urbanizazioaren kostua ordaindu beharko dio  Konzertazio Batzordeari. 

	    1 05.211.01.323.10 2015
	 MANTENUA ERAIKINA-IKASTETXEAK
	180.000
	 20.000,00
	 200.000,00

	Urtero egiten da Ikastetxeetako zuzendariekin urtean zehar egin beharreko lanen lehentasun zerrenda. Adostutako beharrak hala aginduta, 2015eko partidatik puska handiena obrak egitera bideratu da, eta mantenurako utzitako partida zatia ez da nahikoa. Kopuru horretan, urte bukaera bitarte izango diren beharrak aurreikusten dira. 

	




GUZTIRA
	
	 566.000,00
	


	Kod.
	Partida
	Azalpena
	Zenbatekoa

	    a
	 2 870.02 2014
	 DIRUZAINTZA GERAKINA
	 566.000,00

	
	
	
	

	


FINANTZAKETA GUZTIRA
	 566.000,00


KODEEN AZALPENA

a) Gastu orokorretarako diruzaintzako gerakina.

Udal honen aurrekontuko kredituak aldatzeko espedientearen berri eman da, kreditu gehigarrien modalitatekoa. Kontu-hartzaileak egindako txostena irakurri da. Bertan adierazten da aipatutako espedientea bat datorrela aplikagarria zaion legeriarekin, zehazki 21/2003 Foru Arauak, abenduaren 19koak, Toki Erakundeen Aurrekontuei buruzkoak, 34. artikuluan ezarritakoarekin.

Aztertu da Ogasun eta Ondare – Kontuetarako Batzorde Bereziak, 2015eko azaroaren 13an emandako irizpena.

Alkate jaunak bozketa egiten du. Hau da emaitza:

- Aldeko botoak: 15 (9 EH BILDU, 4 EAJ/PNV eta 2 OH!).
- Kontrako botoak: Bat ere ez.
- Abstentzioak: 2 Euskal Sozialistak.
Horiek horrela, emandako botoak ikusita, hau erabakitzen da:
Lehenengoa.- Onartzea  udal honen aurrekontuko kredituak aldatzeko espedientea, kreditu gehigarrien modalitatekoa, proposamenean ageri den partidakako xehetasunarekin, kapitulukako laburpen honen arabera:

KREDITU GEHIGARRIAK

	Kapituluak
	Izena
	Gehikuntzak

	   2
	 ONDASUN ARRUNTAK
	20.000,00

	   6
	 INBERTSIO ERREALAK
	546.000,00

	
	
	

	
KREDITU GEHIGARRIAK GUZTIRA
	566.000,00


FINANTZAKETA

	Kapituluak
	Izena
	Zenbatekoa

	    8 (SARRERAK)
	 FINANTZA AKTIBOAK
	566.000,00

	
	
	

	GUZTIRA
	566.000,00


Bigarrena.-  Espedientea jendaurrean ikusgai jartzea, hamabost lanegunez, nahi dutenek azter dezaten eta Udal Batzarrari erreklamazioak aurkez diezazkioten. Aipatutako epe horretan erreklamaziorik aurkezten ez bada behin betiko onetsitzat joko da; bestela, Udal Batzarrak hilabeteko epea izango du haiek ebazteko, Gipuzkoako Lurralde Historikoko Toki Erakundeen Aurrekontuei buruzko abenduaren 19ko 21/2003 Foru Arauaren 15. artikuluan eta indarrean dauden beste arauek ezarritakoa betez.

4.- BERRI EMATEA, KONTUHARTZAILEAREN TXOSTENA, KREDITU ALDAKETEN ONDORIOZ, AURREKONTU EGONKORTASUNAREN ETA FINANTZA IRAUNKORTASUNAREN HELBURUAK ETA GASTU ARAUA BETETZEARI BURUZKOA. – Berri ematen da.
UDALBATZARI KOMUNIKAZIOA

HERNANIKO UDALAREN FINANTZA IRAUNKORTASUNA AZTERTU, EBALUATU ETA EGIAZTATUKO DUEN  KONTUHARTZAILEAREN  TXOSTENA

AURREKARIAK:

2013ko otsailaren 8ko 1/2013 Foru Arauak, Gipuzkoako toki entitateen aurrekontu egonkortasunaren eta finantza iraunkortasunaren alorretan finantza tutoretzaren eskumena garatzen duenak, 5. artikuluan xedatzen du, aurrekontu egonkortasun helburuen ez betetzea diruzaintzako gerakina erabiltzearen ondorioz gertatzen bada, plan ekonomiko-finantzarioaren ordez, entitateko udalbatzarrari komunikazioa helaraziko zaiola, Kontu-hartzailetzak entitatearen finantza iraunkortasuna aztertu eta ebaluatzeko egiten duen txostenarekin batera.

ARAUDI APLIKAGARRIA:

•
2/2012 Lege Organikoa, apirilaren 27koa, Aurrekontu Egonkortasunari eta Finantza Iraunkortasunari buruzkoa.

•
1/2013 Foru Araua, otsailaren 8koa, Gipuzkoako toki entitateen aurrekontu egonkortasunaren eta finantza iraunkortasunaren alorretan finantza tutoretzaren eskumena garatzen duena.

•
Diputatuen Kontseiluaren akordioa,  2014ko azaroaren 18koa, Jarraibidea onartzen duena finantza tutoretzaren eskumena garatzeko Gipuzkoako toki entitateen aurrekontu egonkortasunaren eta finantza iraunkortasunaren alorretan.

TXOSTENA:

1.- Aurrekontu egonkortasun eta Finantza tutoretza helburuen betekizuna:

Hernaniko Udalaren, datu kontsolidatuak oinarri hartuta:

· Aurrekontu egonkortasun helburua ez du betetzen, baina honen arrazoia diruzaintzako gerakinaren erabilera da. 

· Zor publikoaren helburua betetzen du.

· Gastu arauaren helburua ez du betetzen. 

	AURREKONTUEN EGONKORTASUNA
	€

	2015-Behin betiko aurrekontua
	

	
	

	Sarrera ez finantzarioak (1-7 kapituluak):  
	31.507.360,73

	Gastu ez finantzarioak (1-7 kapituluak):  
	35.830.764,19

	FINANTZAKETA SOBERAKINA / (PREMIA):  
	-4.323.403,46

	
	

	Erabilitako Diruzaintza Gerakina:  
	-4.414.387,46

	FINANTZAKETA SOBERAKINA / (PREMIA):  
	90.984,00


	GASTU ARAUA

	
	* Likidazio datuak-O fasea :
	

	a1
	 2014ko gastu ez finantzarioa (kap:1etik 7ra)
	28.539.711,54

	a2
	SEC doiketak[1]
	0,00

	a3
	 2014ko interesak
	6.765,19

	a4
	Finantzaketa lotua duen gastua  2014an
	4.943.912,13

	a=a1+a2-a3-a4
	 2014ko gastu konputagarria
	23.589.034,22

	
	
	

	
	*Behin betiko aurrekontua: 
	

	b1
	 2015ko gastu ez finantzarioa (kap:1etik 7ra)
	35.830.764,19

	b2
	SEC doiketak[2]
	0,00

	b3
	 2015ko interesak
	14.600,00

	b4
	Finantzaketa lotua duen gastua  2015an
	5.503.849,82

	b5
	Araudian eta kudeaketan egindako aldaketen eragina
	581.721,00

	b=b1+b2-b3-b4-b5
	 2015ko gastu konputagarria
	29.730.593,37

	
	
	

	d1=(c/a-1)*100
	Gastu konputagarriaren bariazioa 
	26,04

	
	
	

	c6
	Erabilitako gerakina
	4.414.387,46

	c=b1+b2-b3-b4-b5-c6
	 2015ko gastu konputagarria
	25.316.205,91

	
	
	

	d2=(c/a-1)*100
	Gastu konputagarriaren bariazioa 
	7,32


	FINANTZEN IRAUNKORTASUNA (ZOR BIZIA)
	 
	 
	 

	
	
	
	

	 
	Egoera Urtarrilaren 1ean
	Karga
	Guztira

	
	
	berriak
	

	Karga finantzarioak
	532.683,30
	89.485,88
	622.169,18

	Zor bizia
	1.460.605,05
	440.000,00
	1.900.605,05

	rpetze muga
	3.136.792,06
	89.485,88
	3.047.306,18

	Eskubide likidatuak
	30.150.998,68
	 
	30.150.998,68

	Karga finantzarioaren %
	1,77
	0,3
	2,06

	Zor biziaren %
	4,84
	1,46
	6,3

	Zorpetze mugaren %
	85,48
	2,44
	83,04


2.- Aurreko ekitaldiko emaitza:

	AURREKONTU EMAITZA
	2014

	
	

	Aurtengo aurrekontuko eragiketen emaitza:
	2.586.766,10

	Aurreko ekitaldietan likidatutako aurrekontuetako eragiketen emaitzak:
	-320.556,08

	AURREKONTU EMAITZA (doitu aurretik):
	2.266.210,02

	Doiketak, aurrekontu-emaitzan:
	1.044.111,87

	AURREKONTU EMAITZA DOITUA: 
	3.310.321,89


3.- Diruzaintzako gerakinari buruzko  datuak:

	
	UDALA
	EREÑOTZU
	ONGINTZA
	BATERATUA

	
	
	
	
	

	Gerakin erabilgarria. 2014-12-31-LIKIDAZIOA: 
	5.405.220,91
	144.509,01
	147.016,76
	5.696.746,68

	
	
	
	
	

	Kred. Gehikuntza-2015-000003-Udala.
	-160.000,00
	
	
	-160.000,00

	Kred Txertakuntza-2015-000006-Udala
	-1.653.545,21
	
	
	-1.653.545,21

	Kred Txertakuntza-2015-000004-Ereñotzu
	
	-57.331,03
	
	-57.331,03

	Kred Gehikuntza-2015-000007-Udala
	-1.809.510,00
	
	
	-1.809.510,00

	Kred Gehikuntza-2015-000005-Ereñotzu
	
	-85.000,00
	
	-85.000,00

	ajustea Ereñotzu
	
	
	
	0,00

	Kred Txertakuntza-2015-000001-Ongintza
	
	
	-83001,22
	-83.001,22

	Kred Txertakuntza-2015-000006-Udala
	-566.000,00
	
	
	-566.000,00

	
	
	
	
	

	Gerakin erabilgarria: 
	1.216.165,70
	2.177,98
	64.015,54
	1.282.359,22

	
	
	
	
	

	Erabilitako gerakina
	-4.189.055,21
	-142.331,03
	-83.001,22
	-4.414.387,46


4.- Ondorioak:

· Gaur egun defizit helburua ez betetzearen arrazoia, Diruzaintzako Gerakinaren erabilera da. 

· Aipagarria zor helburuaren datua. Izan ere, Hernaniko Udalaren zorpetzea txikia dela esan dezakegu. Mailegu berriarekin %6,3koa izango da (2015eko amortizazioak aintzat hartu gabe), Gipuzkoako udalen media %39,35 denean (Udalgida-urtarrilaren 1eko datua).

· Gastu arauaren ez betetzea honela esplikatu daiteke:

· Diruzaintzako gerakinaren erabilera. Hau kontuan hartuta, gastu igoera %23,64tik %7,32era jaitxiko litzateke.

· 2014ko likidazio datu positiboak, izan ere,  2014ko aurrekontuaren emaitzak aukera ematen baitu gastua handitzeko udalaren finantza iraunkortasuna bermatuz. 

· Konparaketa parametroen nahasketa. Kontuan izan batetik konparatzen direla 2014ko gastu likidatua (O fasea), eta bestetik 2015eko gastuaren behin betiko aurrekontua. Aurrekontua O fasean beti da Behin Betiko fasean baino txikiagoa. Horrek konparatiba distorsionatzen du, ez baititugu izaera bereko bi parametro konparatzen.

· 2015-KALD-000015-00 Kreditu aldaketaren kasuan, Gerakinaren bidez finantzatutako gastu igoera, %96 (546.000 €) kapital gastuetara bideratu da, eta %4 (20.000 euro) gastu arruntetara. Baina kasu honetan ere, gastu arruntaren igoera ez da kontsolidatzeko modukoa, izan ere, ikastetxeetako mantenu gastuetan izandako ekimen puntuala izango baita. 

Hori horrela, esan dezaket, gastu igoerak ez duela baldintzatzen Hernaniko Udalaren finantzen iraunkortasuna. 

Hau da gai honen inguruan egin beharreko txostenean esateko dudana.

5.- AURREKONTU PARTEHARTZAILEAREN EMAITZEN ONARPENA. – Alkatea: Dakizuen bezala bigarren urtea da jada Hernaniko Udalak aurrekontu parte-hartzaileen, beno lehendik ere egin izan da, baina modu honetan nolabait bigarren urtea segidan egiten dugu aurrekontu parte-hartzaileak, non 2016ko aurrekontuaren inbertsioen 500.000 euro herritarrek egindako proposamen eta erabakietan oinarritzen den; orduan prozesu hori egin da urtean zehar, eta emaitzak ezagutu ditugu. Printzipioz prozesu horren guztiaren ardura talde batek dauka, talde eragile edo talde motorea den, non Udaleko alderdi politiko guztietako ordezkariak gauden baina herritarrak eta udaletxeko langileak, teknikariak etab. badauden... Eta beno, nolabait talde horrek jasotako proposamenak aztertuta egiten duen proposamena da 500.000 justu izan beharrean, proposamen bat gehiago sartzeagatik 504.941 euroko gastua onartzea. Esan bezala, talde eragile horrek edo talde motore horrek onartu zuen edo proposamen hori egin zion Udalari, hau da onartzen dena eta hau da plenora ekartzen dena onartzeko. Eta proposamen hauek guztiak jada aurrekontuan hurrengo plenoan abenduan aurrekontuaz hitz egiten dugunean, 2016ko aurrekontua lantzen dugunean, hauek denak bertan jada txertatuko genituzke. Egiten duguna da nolabait alderdi guztiak ados gaudenez prozesu honekin eta gure babesa ematen diogunez prozesu honi, pleno honetara ekartzen dugu nolabait irudikatzeko babes hori eta batasun hori. Orduan, jada hau txertatuko genuke gero aurrekontu orokorrean. Ez ditugu azalduko banan-bana zeintzuk diren proposamenak, aurkezpena egin zen pasa den astean, uste dut publikatu direla baita ere, hedabideek ere publikatu dituzte... Orduan beno, honen inguruan ez badago ezer gehitzeko-edo bozkatu egingo genuke. 
- Aldeko botoak: 15 (9 EH BILDU, 4 EAJ/PNV eta 2 OH!).
- Kontrako botoak: Bat ere ez.
- Abstentzioak: 2 Euskal Sozialistak.
Horiek horrela, emandako botoak ikusita, aho batez onartzen da hemen jasotako proposamenak esan bezala jada aurrekontuan txertatuko ditugu. 
6.- 20150035 DEKRETUAREN BERRI EMATEA (ESKUMENA ALKATEAK BEREGANATZEA). - Alkatea: Bere garaian alkateak egindako delegazioetan Mattin Aldaiaren esku zenbait konpetentzia utzi nituen nik, eta hor badago jarduera sailkatu batzuk badaude beraien tramitazioan-eta aurre-jakinarazpen bat behar dutenak; eta hor epe zehatz batzuetan erantzun behar da. Eta epe kontuagatik eta Mattin ez dagoenez erabat liberatuta, konturatu gara prozeduran horrek egunerokotasunean edo praktikan arazoak sor ditzakeela. Orduan, justu jarduera sailkatu horiek aurre-jakinarazpen horien eskuduntza nik berreskuratuko dut berriro praktikotasunari begira eta tramitazio horietan sinadura azkarra behar delako. Orduan, horren berri ematea da. Egindako delegazioetatik hori berriro jasoko dudala. 
2015/00000035  DEKRETUA

DEKRETUA.- Hernanin bi mila eta hamabosteko azaroaren hamaikan
2015eko urriaren 6an emandako Dekretu bitartez, Ingurumena alorreko  Alkatetzari zegozkion hainbat eginkizun Martin Aldaia Olasagasti udalkideren  esku utzi ziren, besteak beste, honako eskumen hau:

· Bere eskuordetzearen arloan beharrezkoak diren ebazpenezko nahiz izapidezko administrazio egintzak diktatzea, gai hauei dagokienez:

a) II Motako jarduera sailkatuak, aurre jakinarazpena behar dutenak, eta jarduera ez sailkatuak, aurre ezagutzea behar dutenak.

Zehapen espedienteen tramitazioak, izapideak epe zehatz batzuetan betetzea eskatzen du eta behin betiko ebazpena emateko ere epe zehatzak ezarri dira araudian.

Honek zehapen prozedura 30/1992 Legearen 75. artikuluan zehazturiko azkartasunez tramitatu beharra dakar ezinbestean, preskripzio eta iraungitze figuren aplikazioa saihesteko.   

Era berean, kontuan hartu behar da baita ere Administrazio Publikoen antolaketa eta funtzionamendua eraginkortasun eta efizientzia printzipioei lotua dagoela.

Hori dela eta, Administrazio Publikoen Araubide Juridikoa eta Administrazio Prozedura Erkidea arautzen duen azaroaren 26ko 30/1992 Legearen 14. artikuluan emandako ahalmenez baliatuz,  

ERABAKI DU
Lehena.- 2015eko urriaren 6ko Dekretuz bidez Martin Aldaia Olasagasti udalkideren esku utzitako honako eskumen hau bereganatzea: 

“II Motako jarduera sailkatuak, aurre jakinarazpena behar dutenak, eta jarduera ez sailkatuak, aurre ezagutzea behar dutenei lotutako zehapen espedienteen tramitazioa eta ebazpena.
Bigarrena.- Ebazpen honen berri ospatzen den hurrengo Udalbatzarrarean ematea.

Hirugarrena.- Ebazpen hau Gipuzkoako Aldizkari Ofizialean argitaratzea, Administrazio Publikoen Araubide Juridikoa eta Administrazio Prozedura Erkidea arautzen duen azaroaren 26ko 30/1992 Legearen 13.3 artikuluak dioena betetzearren.
Luis Intxauspe Arozamena alkate jaunak agindu eta sinatu du eta nik, idazkariordea naizenez, ziurtatu dut.

7.- AZAROAK 25EKO ADIERAZPEN INSTITUZIONALA “EMAKUMEENGANAKO INDARKERIAREN AURKAKO NAZIOARTEKO EGUNA”. - Lehenengoa da azaroaren 25a, alegia, bihar, emakumeenganako indarkeriaren aurkako nazioarteko eguna denez, Hernaniko Koordinadora Feministaren izenean eta hor daude Duintasuna Pentsionisten Elkartea, Hernaniko Gizon Elkartea, Sociedad Cultural AMHER, Hernaniko Bilgune Feminista, Liletak, Harremanitz, Hernaniko Gazte Txokoa eta Berdintasun Kontseiluaren izenean idatzi bat aurkeztu dute eta nahi baldin baduzue zuena da mikrofonoa eta zuena da hitza.
Hernaniko Koordinadora Feminista: Azaroaren 25a iritsi da. Emakumeon aurkako indarkeria gizarte osoak aho batez errefusatzen duen egunaren parera iritsi gara. 
Emakume izateko eta bizitzeko pertsona adina modu ditugu, eta sistema patriarkarrak emakume bakoitzarentzat bere indarkeria mekanismo espezifikoa dauka gure adin, klase, jatorri edo identitatearen arabera. Bere moldagarritasunak eta emakume guztiongana iristeko duen gaitasunak erakusten du errokoa eta egiturazkoa dela. 
Gazte garaian eta nerabezaroan indarkeriak izaera eta ezaugarri jakin batzuk hartzen ditu. Gure inguruneak gure gorputz eta janzkerak epaitzen eta etiketatzen ditugu, gauetan eta festa giroan begirada babosoak jasateaz gain, eskua sartzen digute eta etengabe etxera gauez eta bakarrik goazen guztietan bortxatuak izateko arrisku eta beldurra izatera kondenatzen gaituzte. Gertakizun hauen guztien erantzule egiten gaituzte askotan gainera. Guk bilatu dugulakoan. Gure ibiltzeko, janzteko edo mugitzeko moduagatik. Halako egoeren justifikazioa eta arrazonamenduak emanez. 
Beste jatorri edo erreferentzia kultural bat dugunon pertsonentzat ere indarkeriak bere izaera espezifikoa hartzen du. Migrazio prozesu baten hastapenetan gure zaurgarritasun egoera handia da, eta egoera horietan indarkeria mota anitzak jasaten ditugu: bai gure lanetan etorkin izateagatik koalifikazio baxuko pertsonatzat gaituztenean, eta lan duin baterako eta ondorioz autonomia ekonomikorako bitartekoak lortzeko. Kalean etorkin izateagatik jarraituak izaten garenean edo sexualki erasotzen gaituztenean ere indarkeria jasaten dugu. Baita nicab edo sharia janzten ditugunean. Eta gure egoera hauei berezitasun bat gehitzen zaie harrera herrialdeko lege eta arauak ez ezagutzaren ondorioz egoera erregularretan gauden kasuetan salatzeak izan ditzaken ondorioen beldurrez etab. 
Emakume helduok eta pentsionista garenok ere indarkeriaren beste aurpegi bat ezagutzen dugu. Muturreko egoeretan bizitzera behartuta gaude 600 eurotara iristen ez diren miseriazko pentsioekin; edota pentsio publikoak izateko aukerarik gabe kotizatutako enplegurik ez dugulako eduki. Zaintza eta lan erreproduktiboetaz arduratu garelako. Horrez gain, urte luzez gure etxeetan jasan dugu indarkeria. Zantzu eta modu ezberdinetan beti, eta egoera hauek asumitu eta gure egunerokotasunaren parte bilakatu ditugu. Normalizatzera ere iritsi arte. Babes eza, lotsa, gure zahartzaroan baztertuak izateko beldurra edota salatzeko sostengurik eza dira ez salatzeko arrazoi hauetako batzuk. Eta Eusko Jaurlaritzaren arabera, 65 urtetik gorako 10.000 emakume gara indarkeria jasaten dugunak. 
Hala diote normalizazio prozesua bizi dugula Euskal Herrian. Patriarkatuaren funtzionamendu baketsua alegia? Bakea ez da soilik indarkeria jakin baten eza. Eta bistan da. Emakumeok ez baikara bakean bizi. Ez behintzat emakumeon kontrako indarkeria normaltzat duen bake egoera neutralizatu honetan. Hala, intentsitate baxu zein altuko indarkeria bortitzenak eguneroko errealitate eta bizipen dira gure bizitzetan. Hemen inork ez du alerta egoera deklaratzen astero astero bortxaketa salaketak prentsan albiste ditugunean, edo sei emakume erailtzen dituztenean Euskal Herrian urte batean. Bada berriro azpimarratzen dugu: indarkeria sexista sistema patriarkarraren makineriak darabilen tresna dela emakumeok azpiratuta betikotzeko; jendartean gizon eta emakumeon arteko botere harremanak mantentzeko. 
Azaroaren 25a. Emakumeon aurkako indarkeria gizarte osoak aho batez errefusatzen duen eguna parean dugu berriro. Indarkeria sexistarekiko tolerantzia zero dioten hitzak, puntu moreak edozein denda eta tabernatan, pankartaren atzealdean ordezkari politikoak edonoiz, geroz eta kontzientzia altuagoa dago jendartean eraso sexisten gaiarekin. Ados. Baina ez da nahikoa. Sistema patriarkarrak beste 364 egunez jarraitzen du gu iraintzen, jipoitzen, erasotzen eta erailtzen. Eta honen aurrean feministok lanean jardungo dugu urte osoan. Batzuetan pankartaren atzean, besteetan instituzio publiko, politikoekin protokoloak elkarlanean lantzen, indarkeria sexistaren aurrean asistentzia eta babes sareak ehuntzen, jaietan emakumeontzako espazio seguruak sustatzen, indarkeria sexistaren egitura osoaren kontzeptualizazioa jendarteratzen, autodefentsa feminista tailerrak egiten. 
Bada garaia sistema honek sortzen duen beldur eta biolentzia arduraz kudeatzeko. Erradikaltasunez, hots, arazoaren errora joaz; norberaren jardunetik gure praktika kolektibora pasatuz. Ardura lekualdatu, banatu eta indarkeria sexistaren aurkako borrokan apustu garbia egiteko garaia dugu. Bakoitza bere eremutik norabide berdinean. 
Bukatzeko, bakarrik aipatu bihar egingo dugula kontzentrazioa Plaza Berrin, Hernaniko Koordinadora Feministaren izenean deitu dugu. Arratsaldeko 7etan Plaza Berrin, eta leloa izango da Matxismoak hiltzen gaitu. Autodefentsa feministaz aurre egin. 
Luis Intxauspe: Ez dakit testuaren inguruan zerbait badagoen komentatzeko... Ez dut uste. Beraz, bozkatu egingo dugu. 
Bozkatu ondoren, aho batez onartzen dugu testua, eta esan bezala, biharko deialdi horrekin gonbitea jasotzen dugu arratsaldeko 7etan Plaza Berrin. 
8.- “EUSKARA ARI DU”: 2015EKO EGITASMOA. - Alkatea: Hurrengo astean, abenduaren 3an Euskararen Nazioarteko Eguna dugunez, Hernanin badira jada urte batzuk hainbat eragile elkartu eta Euskararen EgunaK antolatzen dituztenak, eta Euskararen Nazioarteko Egunaren inguruan adierazpen bat ere adostu dute. Berez hau Euskara Batzordean planteatu eta onartu zen, eta beno, plenora dator. Honen berri Korok emango digu.
Koro Etxeberria: Arratsalde on. Luisek azaldu du batez ere zer den. Hain zuzen hori da, Euskararen Egunaren inguruan, abenduaren 3an izaten da Euskararen Eguna, horren inguruan Hernaniko hainbat eragilek egitarau berezi bat antolatu eta prestatu dugu, Euskara Batzordera eraman zena eta eragile eta talde horiek horrekin batera adierazpen bat prestatu zuten bereziki aurten orain arte euskaldun berri deitu diegun horien omenez eta eskertuz nolabait. Uste dugu benetan izugarrizkoa ahalegina, esfortzua eta lana egiten dutela, uste dugu justua, beharrezkoa eta merezimenduzkoa dela euskaldun berri hauei egin behar zaien aitortza eta eskertza, eta zentzu horretan hori da plenora ekartzen dena. Horrekin batera, euskararen adierazpen honetan aipatzen da baita ere honen inguruan beste hainbat euskaldun zaharrek ere egin duten ahalegina euskaldun berri edo etxetik euskara ekarri ez duten hauei euskara erakusten eta laguntzen, eta bereziki bukatzen du esaten euskara oraindik urrats asko eta handiak eman baldin baditugu ere, oraindik euskarak baduela zertan eragin, eta zertan ekin. Eta zentzu horretan euskara erabiltzea zein inportantea eta beharrezkoa den. Horretan egin behar dugula ahalegin handiena. Ospatzeko asko daukagula, baina oraindik egiteko ere asko daukagula. Horixe da azkenean plenora datorren adierazpen honek esaten duena. Eta aprobetxatu eta gonbidatu, hain zuzen azaroaren 28an hasi eta abenduaren 4a bitartean Euskararen Egunaren inguruan antolatu den egitarau eta ekitaldi guzti hauetan parte hartzera. Uste dut merezi duela.
Alkatea: Ez dakit honen inguruan zerbait komentatzeko... Bestela testuaren bozketa egingo dugu. Bozka egin ondoren, Euskararen Egunaren testua aho batez onartzen dugu. 
Hona hemen: 
Adierazpen instituzionala. Euskararen eguna(K) 2015. Euskara ari du Hernanin

“Abenduaren 3a, Euskararen Nazioarteko Eguna, zita inportantea dugu Hernanin. Urte askoan zehar gure herriaren hizkuntza, euskara, bizitzako esparru guztietan normaltasunez erabil dadin, lan asko egin dugu. Erakundeen aldetik ez ezik, herritar boluntarioak ere buru belarri aritu dira eta ari dira Hernanin zeregin horretan. Eta asko aurreratu dugu. Egun hauek badute, beraz, ospakizunetik.

Izan ere, zeinek esan orain dela 30 urte, euskaraz bizi ahal izango ginela Hernanin? Ikasketak, kirola, erosketak, udal tramiteak, parranda, lana… euskaraz egin ahal izango genituela.

Urrats handia eman dugu. Jende ugarik ikasi du euskara herrian: kanpotik etorriak, batzuk, bertan jaioak eta euskara galdua zutenak, beste batzuk. Nork ez du inguruan  ama, amona, osaba, laguna, lankidea… euskaldun bihurtu dena. Sekula zahartuko ez ditugun euskaldun “berriei” eskertzeko asko dugu. Eskerrik asko denoi!

Eta gure eskerrik beroena, baita ere,  erakusten, ikastera bultzatzen eta animatzen, euskarari eusten saiatu diren euskaldun “zaharrei”. Ofizioz edota borondatez, jo eta su aritu diren eta ari diren herritar guztiei. Biba zuek!

Ez da makala izan denon arteko ahalegina. Eta emaitza, pozik egotekoa:  %80 baikara, dozena bat hizkuntzatik gora hitz egiten den gaurko Hernanin euskaraz hitz egiteko edo, gutxienez, ulertzeko gai garen herritarrak. 

Dena ez da, baina, ospakizuna. Euskararen Egunak Hernanin badu erreibindikaziotik ere, aldarrikapenetik, erronka handia baitugu aurrean eta zera da: EUSKARA ERABILTZEA, DAKIGUNA ahal dugun leku eta une guztietan ERABILTZEA. Horixe da oraindik euskara ikasi ez dutenek ikasteko duten modu bakarra, ez diezaiegun eskubide  hori ukatu.

Hernanin euskaraz natural-natural bizi nahi dugu.

Heldu erronkari.

Euskara ari du Hernanin 

Herriko ikastetxeak, euskaltegiak, euskara elkarteak eta herritar boluntarioak

2015eko azaroan”
Alkatea: Berez, honaino dira gaurko plenoko gai-ordenean genituen puntuak, baina badugu beste puntu bat gai-ordenean agertzen ez dena baina pleno honetan onartu nahi genukeena. Hirigintzako gai bat da, elektrokimika enpresa bere garaian xehetasun azterlanaren behin-behineko onarpena eman genion, jendaurrean egon da alegazioak egiteko atzoko datara arte, eta ez denez inongo alegaziorik egin, hona dakargu behin-betiko onarpena emateko; behin-betiko onarpen hori plenoari dagokio. Ez denez inongo alegaziorik egon hurrengo plenora arte itxaron beharrean gaurkora dakargu. Gai-ordenean ez dagoenez, egin behar dugun lehenengo gauza da onartu puntu hori txertatzea. Eta hori onartzen baldin badugu, gero bozkatuko genuke. Orduan, egingo dugun lehenengo bozketa da ea onartzen dugun puntu hori gaurko plenoan sartzea. Aldeko botoak? Aho batez onartzen dugu, beraz orain bozkatuko duguna da xehetasun azterlan horren behin-betiko onarpena. Aldeko botoak? Beraz, puntu hau ere gai-ordenean sartu eta onarpena emango genioke. 

9.- (UG) EP.03.1 PARTZELAKO XEHETASUN AZTERLANA. BEHIN BETIKO ONARPENA. - Tokiko Gobernu Batzarrak 2015eko urriaren 23an egindako bilkuran hasierako onarpena eman zion (UG) EP.03.1 partzelako Xehetasun Azterketari. Aipatu Dokumentua Gorka Lasa Murua jaunak idatzi eta  aurkeztu zuen Electroquimica de Hernani S.A. enpresaren izen eta ordezkaritzan.  

Hasierako onarpenaren berri emateko iragarkiak 2015eko urriaren 30eko Gipuzkoako Aldizkari Ofizialean (208 zk.), 2015eko urriaren 29ko Berria eta Gara egunkarietan eta 2015eko urriaren 30eko El Diario Vasco egunkarian argitaratu dira eta dokumentua jendaurrean egon da 2015eko azaroaren 23 arte. 

Jendaurreko epean ez da alegaziorik aurkeztu. 

Espedientean dauden txostenak ikusi dira.

Kontuan hartu dira Lurzoruari eta Hirigintzari buruzko ekainaren 30eko 2/2006 Legearen  73, 89 eta 98 artikuluak eta Toki Araubidearen Oinarriak arautzen dituen apirilaren 2ko 7/1985 Legearen 22.1 c) eta 47.2 II  artikuluak.
Hori guztia kontuan hartuta,  aho batez erabakitzen da:
LEHENA.- Behin betiko onarpena ematea (UG) EP.03.1 partzelari dagokion (Electroquimica de Hernani S.A.)  Xehetasun Azterketari.  Dokumentua Gorka Lasa Murua Arkitektoak  idatzi du 2015eko irailean. 

BIGARRENA.- Behin betiko onartutako dokumentuaren ale bat Gipuzkoako Foru Aldundiko Erregistrora bidaltzea eta ondoren Gipuzkoako Aldizkari Ofizialean behin betiko onespena emateko erabakiaren  testu osoa eta (UG) EP.03.1 partzelari dagokion Xehetasun Azterketaren Hirigintzako Arauak argitaratzea. Iragarkian Dokumentua Gipuzkoako Foru Aldundiko Erregistroan jaso dela adieraziko da. 

HIRUGARRENA- Behin betiko onespena emateko erabakiaren  testu osoa Gipuzkoan tirada gehien duen egunkarian edota egunkarietan argitaratzea. Iragarkian Dokumentua Gipuzkoako Foru Aldundiko Erregistroan jaso dela adieraziko da. 

LAUGARRENA.- Erabaki hau  Electroquimica de Hernani S.A. enpresari jakinaraztea.
10.- ERREGU ETA GALDERAK.
Jaione Aristregi: Guk galdera bat, besterik ez. Iraileko plenoan Stop Kaleratzeak taldeak mozio bat ekarri zuen, eta eskaera batzuk egiten zituen eta bozkatu genuen eta esan genuen denok aho batez baietz. Baina zerbait gehiago eskatu zuen: plaka horiek, zero zabor... eta noiz jartzeko, eta hori zan galdera, noiz jarriko diren. 
Koro Etxeberria: Jarriko dira beraiek esaten digutenean zer jartzea nahi duten eta non jartzea nahi duten. Zeren nik hitz egin dut Stop Kaleratzeekin, eta eskatu diegu pasatzeko piktograma. Logo hori, ea zer nahi duten... Eta esan diegu non jartzea nahi duten, zeren herriaren sarreran esaten zuten, baina komentatzen genuen herriaren sarrerak ematen duela batzuetan, ikusi ere ez direla egiten zeren daudela halako zera pila bat. Orduan agian hobe zela aukeratzea herriko beste gune batzuk bisualki agian ikusgarriagoak zirelako. Eta orduan, Stop Kaleratzeak gelditu dira beraien artean aztertuko dutela, pasako digutela piktograma edo dena delako hori, eta baita ere lekuak. Eta gero jarriko ditugula. Orain momentu honetan bereziki beraien zain gaude.
Jaione Aristregi: Bale. Eskerrik asko.
Luis Intxauspe: Nik aprobetxatu nahiko nuke mozio horretan ere edo eskaera gehiago bazeuden, eta horien artean ere eskatzen zen Hernanin etxebizitzaren inguruko azterketa bat egitea. Esan, hori ere martxan dagoela, begiratzen ari gara lehendik ere egindako lan bat badago etxe hutsen inguruan, hori begiratzen ari gara, eta aztertzen nola egin beharko genuken azterketa hori, zeren hor eskatzen da etxebizitzaren inguruan azterketa nolabait nahiko mardula edo puntu diferenteak jasotzen dituena. Ez da etxe hutsena bakarrik, baizik eta etxebizitzaren egoera Hernanin. Orduan, horretan ere ari gara. Oraindik ez gara hasi edo ez dugu kontratatu, ikusten ari gara lehendik egindako zein gauza dauden, eta hori nola osatu. Baina aprobetxatuz, jakiteko nola dagoen.
Jaione Aristregi: Bai, hori da Udaletxeak dituen etxeak, baina Ongintzak ere baditu edo sartzen dira denak zaku berean?
Luis Intxauspe: Azterketa horrek jasoko ditu pixka bat planteatzen dena da bai Udalak, Ongintzak gehi pribatuak direnak, gehi banketxeenak izan daitezkeenak... Pixka bat etxebizitzaren egoeraren azterketa orokorra. Zein etxe dauden hutsik, zeinenak diren, ahal den neurrian zergatik dauden hutsik, zeintzuk dauden egoera onean, zeintzuk dauden egoera txarrean... Beno, pixka bat behintzat mozioaren puntuan jasotzen zuen ez bakarrik datua, beste zerbait ere; zerbait sakonagoa. Orduan hori da, begiratzen ari garena da zer eta nolako azterketa egin behar dugun. 
Beste aztergairik ez dagoenez, bilera 19:30 orduetan bukatu da, eta nik, idazkaria naizenez, ziurtatu egin dut.

